
GOUVÈNÈ CUOMO PREZANTE PLAN PREPARASYON POU EBOLA POU ETA NEW YORK 

 

Gouvènè a chwazi Uit Lopital atravè Eta a pou pran swen pasyan potansyèl epi li prezante dènye 

pwotokòl lopital Depatman Sante yo 

 

Pral gen egzèsis antrenman san anons alavans nan etablisman sante agrandi kap fèt nan sant transpò 

piblik ak sou konpis kolèj atravè eta a 

 

Yon sesyon fòmasyon pou pwofesyonèl sante pwograme pou 21 oktòb 

 

Gouvènè Andrew M. Cuomo jodi a te konvoke otorite ajans Eta New York ansanm ak reprezantan swen 

sante lopital rejyon an pou prezante plan Eta yo pou preparasyon pou Ebola epi pou asire Nouyòkè Eta a 

ap pran tout prekosyon pou pwoteje sante ak sekirite yo. Gouvènè a chwazi uit lopital atravè eta a pou 

trete potansyèl pasyan ki gen Ebola. Anplis, Depatman Sante Eta a pibliye yon òdonans Komisyonè a pou 

tout lopital, sant dyagnostik ak tretman, ak sèvis anbilans nan Eta New York, ki mande pou yo swiv 

pwotokòl pou idantifikasyon, izòlman ak evalyasyon medikal pasyan ki bezwen swen. Pou asire New 

York toujou pare pou trete san danje nenpòt moun ki espoze oswa trape ebola, yon seyans fòmasyon 

pou pwofesyonèl sante pral fèt nan New York City nan dat 21 oktòb.  

 

Gouvènè Cuomo te anonse tou Port Authority pral kowòdone pwosedi ak pratik ant tout ayewopò Eta a 

pou asire bon jan fòmasyon ap fèt pou pèsonèl ayewopò yo, epi Depatman Polis Port Authority pral 

depwaye de anbilans pou chak woulman nan chak ayewopò li yo pou garanti transpò atan ak san danje 

pasyan ki ka gen Ebola. Anplis, MTA pral travay pou asire anpwaye li yo gen ekipman ak fòmasyon 

nesesè pou pwoteje tèt yo ansanm ak kliyan kap vwayaje nan sobwe, otobis ak tren. Nan kad plan 

preparasyon eta a, antrenman ki pa anonse alavans ap fèt pou kounye a nan lopital ak sant sante pral fèt 

tou nan kanpis kolèg ansanm ak nan sobwe ak zòn transpò piblik. Ajans eta a pral kontinye travay 

ansanm epi fè ajisteman ki nesesè nan semèn ak mwa kap vini yo pou pi byen pwoteje Nouyòkè. 

 

“Pwoteksyon moun eta sa se youn nan premye priyorite otorite yo, epi mwen vle pou tout Nouyòkè 

konnen n ap fè tou sa ki nesesè pou pwoteje yo kont maladi Ebola,” te deklare Gouvènè Cuomo. “Jodi a 

m ap anonse yon efò jeneral ki enplike plizyè ajans eta ak otorite ki pral asire nou pare pou fè fas menm 

ak yon ti posiblite pou gen maladi sa. Anplis mezi sa yo, n ap travay nan tèt kole ak ajans federal ak lokal 

ak pwofesyonèl sante epi mwen vle remèsye yo pou kolaborasyon ak sipò yo. Administrasyon sa toujou 

pran anpil prekosyon, pwoblèm sa pa diferan. Nouyòkè met rete asire n ap fè tout bagay pou nou pare 

sou tout pwen pou kèlkeswa sa lavni pote pou nou.” 

 

Plan Ebola Eta New York la mande uit lopital atravè eta a pou yo pran swen paren yo jwenn ki gen Ebola, 

ak plan pou chwazi plis lopital pi devan. Uit lopital annapre yo aksepte nominasyon an epi kreye sèvis 

izòlman pou resevwa pasyan:  

• Mt. Sinai nan Manhattan 

• New York Presbyterian nan Manhattan 

• Bellevue nan Manhattan 

• Montefiore nan Bronx 

• North Shore/LIJ Health System nan Konte Nassau 

• Upstate University Hospital nan Syracuse 

• University of Rochester Medical Center nan Rochester 

• Stony Brook University Hospital nan Long Island  

 

Plizyè ajans ak otorite eta deja ap pran mezi kont menas Ebola, tankou: 

 

Depatman Sante: Anplis mizajou pwotokòl ak òganizasyon egzèsis antrenman, Depatman sante a pral 

planifye seminè sou entènèt pou tout pèsonèl epidemyoloji lopital, kontwòl enfeksyon ak sal dijans sou 

Ebola. DOH pral emèt tou yon lòt alèt kap raple konsèy sou triyaj nan sèvis ijans ak kontwòl enfeksyon 

epi pran aksyon pou garanti konsèy sa yo rive nan tout seksyon sistèm sante a, tankou klinik, sant swen 

ijan ak premye swen. DOH pral mennen tout ankèt elektwonik sou tout lopital pou poze kesyon sou 

aktivite preparasyon pou Ebola, antrenman ak disponiblite ekipman pwoteksyon pèsonèl (PPE). Ekiip 

rejyonal DOH la – san bliye pèsonèl ki soti nan Biwo Epidemyoloji, Kontwòl Enfeksyon Sante Piblik ak 

Premye swen ak Biwo prizanchaj Sistèm sante – pral ansanm vizite lopital ak lòt etablisman swen sante 

kap itilize yon kontwòl standa pou bagay tankou triyaj sèvis ijans, plan swen, PPE ak antrenman. 

 

Port Authority: Nan JFK, nan tèt ansanm ak pèsonèl Sant pou Kontwòl ak Prevansyon Maladi, Dwann ak 

Pwoteksyon Fwontyè ak Gadkòt Ameriken, depistaj avanse te kòmanse samdi ak kesyonè detaye pou 

pasaje ki soti nan twa peyi Akrik Lwès. Mete sou sa, pèsonèl CDC, Dwann ak Pwoteksyon Fwontyè ak 

Sèvis Sante Piblik Ameriken an te gen yon antrenman pratik ak Depatman lapolis Port Authority ak lòt 

patnè onivo federal, eta ak lokal vandredi apremidi nan JFK pou senaryo kote jap jere pasaje ki ka 

enfekte ak viris la nan JFK. Depistaj avanse te kòmanse samdi nan JFK epi nan moman sa ankenn pasaje 

nan JFK ki tap soti nan twa peyi Afrik Lwès pa te indantifye kòm moun ki gen viris Ebola. 

 

Metropolitan Transportation Authority: MTA devlope yon pwotokòl pou kenbe anpwaye ak kliyan li yo 

ò danje nan moman plis vijilans sa. Pwotokòl sa gen ladan l asire anpwaye ki arisk yo gen ekipman 

pwoteksyon pèsonèl kòrèk pou pwoteksyon kont enfeksyon epi yo antrene pou yo itilize l epi pou swiv 

pi bon pratik ak nòm ki rekòmande lè y ap netwaye enstalasyon MTA. Pwotokòl sa te devlope nan 

konsiltasyon sere ak Depatman Sante eta a sou sentòm ak posiblite ki gen pou ekspoze. MTA rankontre 

ak sendika travay semèn sa pou diskite pwotokòl sa epi asire li konsitan epi konplè nan egzekisyon li. 

MTA pral prezante pwotokòl viris Ebola sa bay kliyan atravè mesaj nan tout rezo MTA nan jou kap vini 

yo. 

 

Sekirite Piblik: Biwo Sekirite Piblik Gouvènè a ap travay ak New York State Police, Asosyasyon Chèf ak 

Sheriff Eta New York ak Dirijan SUNY pou kowòdone konsèy sou teren pou polisye sou ekipman ak 

pwosedi ki rekòmande pou bese posiblite kontaminasyon.  

 

Òdonans Komisyonè a: Komisyonè Enterim Sante Eta a, Howard Zucker, pibliye yon Òdonans Komisyonè 

a pou tout lopital, sant dyagnostik ak tretman ak sèvis anbilans nan Eta New York, pou mande yo swiv 

pwotokòl pou idantifikasyon, izòlman ak evalyasyon medikal pasyan ki bezwen swen, epi tou pou voye 

tout pèsonèl al pran antrènman pèsonèlman nan pratik mete ak retire ekipman pwoteksyon. Pwotokòl 

yo anplas pou asire lopital New York ka pran swen epi trete san danje pasyan ki gen Ebola. Depatman 

Sante ap bay konsèy tou pou lòt pwofesyonèl ak etablisman sante sou bonjan prizanchaj moun ki ka 

ankontak ak Ebola. Ou ka wè Òdonans Komisyonè a ISIT LA.  

 

W ap jwenn plis enfòmasyon sou Ebola – tankou repons sou kesyon yo poze souvan ak lyen pou jwenn 

lòt resous sou maladi a ISIT LA. 

 

Komisyonè Sante Eta a Howard Zucker te di konsa, “Chak lopital ak pwefesyonèl swen sante nan Eta 

New York dwe pare pou resevwa yon pasyan ak Ebola ki vin jwen yo. Eta New York ap pataje konsèy epi 

ap travay sou fòmasyon ak antrenman pratik epi ap ede pèsonèl sante evalye preparasyon yo pou asire 

tout pèsonèl sante konnen sa pou yo fè ak pwotokòl pou nou ka founi pi bon swen posib pou pasyan 

anmenm tan y ap pwoteje moun kap bay swen sa yo.”  

 

Direktè egzekitif Port Authority Pat Foye te di konsa, “Asire sante ak sekirite tout moun kap itilize oswa 

travay nan lokal nou yo se premye priyorite nou. Anba lidèchip Gouvènè Cuomo n ap travay ak 

Depatman Sante Eta a, CDC, CBP ak rès patnè federal, eta ak lokal nou yo pou asire pèsonèl nan ayewò 

nou yo byen prepare pou yo jere fiti pasyan ki gen Ebola oswa tout lòt maladi enfektye.” 

 

Sipèentandan State Police Joseph D’Amico te di konsa, “Polisye se souvantfwa premye sekouris nan ijans 

medikal. State Police la ap travay ak Asosyasyon Chèf Polis Eta New York, Asosyasyon Sheriff New York 

ak SUNY Police pou pataje meyè pratik, pwotokòl ak kominikasyon pou yo ka pi byen antrene kominote 

lapolis nan ka yon ijans medikal.” 

Fòmasyon pou Travayè Sante: Lòt semèn, Depatman Sante Eta a pral reyini ak reprezantan Sant pou 

Kontwòl ak Prevansyon Maladi, Greater New York Hospital Association, 1199 SEIU ak Partnership for 

Quality Care pou yon seyan fòmasyon pou travayè sante. Aktivite a pral gen ladann espè nan kontwòl 

enfeksyon nan peyi a ak nan zòn New York City, ak yon desmonstrasyon sou plas sou jan pou mete ak 

retire ekipman. Fòmasyon an pral fè madi 21 oktòb soti 10 a.m. rive 1:30 p.m. nan Javits Center a nan 

New York City. 

 

Prezidan Asosyasyon Swen Sante Eta New York Dennis Whalen te di konsa, “Ebola se yon pwoblèm serye 

pou tout lopital nan Eta New York. Swen pasyan ak sante ak sekirite pèsonèl ak travayè nou yo se gwo 

priyorite. Chak enstitisyon ap antrene pèsonèl ak travayè nan pwosedi ki kòrèk; pou asire bonjan 

pwotokòl ak plan pou evalyasyon ak swen pou pasyan ap tabli, anplas epi byen egzèse; epi pou asire gen 

ase ekipman pwoteksyon pèsonèl pou pèsonèl la. Nap travay sere sere ak Depatman Sante Eta a epi efò 

sa yo pral kontinye pandan n ap resevwa nouvo enfòmasyon kap soti nan CDC ak DOH. Nou pral travay 

ak lopital nou yo pou asire yo respekte Òdonans Komisyonè a kap ranfòse aksyon lopital yo deja pran. 

Lopital nan Eta New York se enstitisyon ki toujou pare pou reponn ak menas maladi, katastwòf– epi y ap 

fè tout preparasyon pou yo pran swen pasyan Ebola san danje, si sitiyasyon an prezante.” 

 

Prezidan Greater New York Hospital Association Ken Raske te di konsa, “Jan ka Ebola Texas la montre li, 

yon pasyan ak Ebola ka parèt nenpòt kote, poutèt sa Eta New York bezwen nan pi wo nivo preparasyon 

li. Plan Eta a – ki pral byen kore grasa dirijan estraòdinè lopital ki pral pran swen pasyan Ebola yo – se 

yon reyalizasyon enpòtan anpil pou garanti pasyan nou yo resevwa pi wo nivo swen pandan travayè 

sante ki pa gen pri nou yo ap resevwa pi wo nivo pwoteksyon. GNYHA pral travay ak Eta a, depatman 

sante lokal ak lopital nou yo pou garanti kominikasyon ak kowòdinasyon se mak fabrik tout eleman nan 

plan Eta a.” 

 

Direktè egzekitif Asosyasyon Enfimyè Eta New York Jill Furillo, RN, te di konsa, “Asosyasyon Enfimyè New 

York ap sipòte desizyon Eta a pou mande chak lopital pou gen pwotokòl ekri pou idantifye, izole ak fè 

evalyasyon medikal tout moun ki ka enfekte ak Ebola san pèdi tan. Anplis, nou felisite Eta a dèske li 

mande fòmasyon pèsonèl moun pou retire ak mete ekipman pwoteksyon pèsonèl, kap bay plis garanti 

pou sekirite tout pasyan ak travayè ki sou premye liy pou bay yo swen. NYSNA espere travay ak 

Depatman Sante pandan n ap egzekite egzijans optimal atravè eta a pou swen kalite siperyè pou tout 

Nouyòkè.” 

 

Prezidan Direktè jeneral Mount Sinai Health System, Dokè Kenneth L. Davis, te di konsa, “Antanke 

travayè sante sou premye liy, nou angaje n nan pwoteje sante ak byennèt kominote nou yo. Nou tabli 

pwotokòl pou idantifye, trete ak swiv pasyan ki ka gen Ebola, epi nou rete kwè efò nou yo pral pèmèt 

nou itiize tout mezi kontwòl enfeksyon nesesè pou retire danje pou tout pasyan ak pèsonèl.” 

 

Direktè jeneral New York-Presbyterian Hospital, Doktè Steven J. Corwin, te di konsa, “Nou la pou 

byennèt piblik la epi nou angaje n pou n bay swen pi wo nivo pou tout sila yo ki bezwen èd nou, sitou 

nan moman kriz. Antanke yon sant Ebola yo chwazi, atravè resous spesyalize nou yo ak yon ekip 

pwofesyonèl byen fòme, New York Presbyterian pral pare pou l jere tout swen kap bay pou pasyan ki 

enfekte.” 

 

PDG Montefiore Health System, Doktè Steven M. Safyer, te di kona, “Nou di bravo pou Gouvènè Cuomo 

pou lidèchip li nan pwoblèm sante piblik potansyèl sa. Nouyòkè pral byen sèvi gras ak sant spesyalite ki 

twouve yo nan kominote yo ak espètiz ki nesesè a pou entèvni rapidman ak efikasman si gen nesesite. 

Montefiore, ak patnè akademik li yo, Albert Einstein College of Medicine, gen yon espètiz rekoni onivo 

nasyonal nan rechèch sou Ebola ak tretman maladi enfektye, epi gen yon pwogram kontwòl enfeksyon 

dyanm. Nou antrene founisè swen sante premye liy nou yo nan pi bon pratik pandan anpil mwa pou 

idantifye, izole ak pran swen pasyan ki ka enfekte ak Ebola.” 

 

PDG North Shore/LIJ Michael Dowling te di konsa, “Antanke pi gwo founisè swen New York ak 16 lopital 

atravè zòn metwopoliten an, North Shore-LIJ Health System jwe wòl li antanke yon resous rejyonal nan 

preparasyon ak entèvansyon nan ijans Ebola, san bliye asistans l ap ofri bay lòt founisè swen sante. 

Pandan tout lopital nou yo sou gwo alèt pou pasyan ki ka espoze nan viris la, nou rekonèt sajès desizyon 

pou chwazi yon sèl kote pou sèvi kòm sit kap resevwa pasyan ki ka gen Ebola. Nou pral travay ansanm ak 

otorite sante onivo eta ak lokal pou maksimize pwoteksyon pasyan yo, pèsonèl, vizitè ak kominote tout 

kote pandan ijans sante piblik sa.” 

